
Факултети №4 соњиби

бинои иловагии таълимї мешавад
Дар рўзњои таљлил аз Љашни байналмилалии Наврўз, бо иштироки

Вазири корњои дохилї генерал-полковники милитсия Рањимзода Рама-

зон Њамро ва Раиси вилояти Суѓд Раљаббой Ањмадзода ба корњои сох-

тмонии бинои иловагии таълимї дар факултети №4 оѓоз бахшида шуд.

Бинои иншоот дар масоњати умумии 4300 метри мураббаъ аз тањхо-

наву шаш ошёна иборат буда, дар он тамоми инфрасохтори зарурї ба

наќша гирифта шудааст.

Аз љумла, бинои таълимї аз 17 синфхонаи фанниву таълимї, толори

маљлисї бо 500 љойи нишаст, њуљрањои кории муаллимон, ошхона бо

ѓунљоиши 220 нафар дар як ваќт ва хобгоњ барои 200 нафар иборат

хоњад буд. Њамчунин, дар сањни бино бунёди майдони сафорої, май-

дончаи варзишї, њавзи шиноварї, нуќтаи гармидињї, амборхона ва дигар

иншооти ёрирасон ба наќша гирифта шудааст.

Зимни суханронї Вазири корњои дохилї ва Раиси вилояти Суѓд таъ-

кид карданд, ки аз љониби Асосгузори сулњу вањдати миллї - Пешвои

миллат, Президенти Љумњурии Тољикистон муњтарам Эмомалї Рањмон

ба фаъолияти маќомоти корњои дохилї таваљљуњи хос зоњир гардида,

барои њайати шахсии он шароити корї бењтар шуда истодааст.

Зикри масъалањои љинояткорї

дар Паёми Пешвои миллат
Яке аз масъалањои мубраме, ки боиси

нигаронии на танњо Тољикистон, балки

кулли кишварњои љањон шудааст, ташкил

ва фаъол гардидани њар гуна гурўњњои

террористию экстремистї мебошад. Дар

робита ба ин Пешвои миллат муњтарам

Эмомалї Рањмон чунин ибрози назар

карданд:

"Имрўзњо гурўњњои террористиву экстре-

мистї барои даъват ва љалб намудани

шањрвандон ба сафњои худ бо  истифода

аз технологияњои муосири иттилоотї роњу

усулњои навро истифода карда, љавонони

камтаљрибаву ноогоњро бо ѓояњои тундга-

рої гумроњ месозанд". Тафсилоти мавзўъ дар сањ.2

Нодонро бењ аз хомўшї нест ва гар ин

маслињат бидонистї, нодон набудї.

Саъдии Шерозї

Њуќуќ ба озодї ва дахлнопа-

зирии шахсї яке аз њуќуќњои бу-

нёдї ва фитрии шахсии (шањр-

вандии) инсон аст ва он ба

њуќуќњои насли якум тааллуќ

дорад. Њуќуќ ба озодї ва дахл-

нопазирии шахсї аз љониби дав-

лат њимоя шудани њар як одам-

ро аз тааррузи њар касе ба њаёт,

саломатї, озодї, амнияти

шахсї, шараф ва ќадру ќимати ў

дар назар дорад. Амнияти

шахсї маънии набудани зўрова-

МАВЗЎЪ: Истифодаи ќувваи

љисмонї њангоми дастгиркунї

рии ѓайриќонунї ё тањдиди зўро-

варї ба шахсият ва бовар дошта-

ни шахсият ба оромї, имконияти

иштирок кардан дар њамаи

соњањои њаёти љамъиятиро дорад.

Яке аз масъалањои мубрами имр-

ўза ин истифодаи ќувваи љисмонї

њангоми дастгиркунї мебошад, ки

мутахассисон ва олимон ба он

диќќати махсус бояд дињанд. Чу-

нин аст, ки дар Академия конфе-

ренсияи илмї-назариявии љумњу-

риявї дар мавзўи "Истифодаба-

рии ќувваи љисмонї њангоми дас-

тгиркунї" баргузор шуд.

Бо сухани ифтитоњї сардори

Академия, доктори илмњои

њуќуќшиносї, дотсент, генерал-

майори милитсия Шарифзода

Файзалї Рањмоналї баромад кар-

да, ќайд намуд, ки таъмини дахл-

нопазирии љисмонї, рўњонї,

маънавии шахсиятро давлат ка-

фолат медињад. Аммо бо назар-

дошти манфиатњои шахсият,

љомеа ва давлат дар баъзе њола-

тњо мањдудсозии њуќуќњо ба

озодї ва дахлнопазирии шахсї

имконпазир аст. Ќонунгузории

Љумњурии Тољикистон њуќуќњо,

шартњо ва тартиби чунин дахо-

латро муайян мекунаду тањким

мебахшад, њуќуќи инсонро ба

озодї ва дахлнопазирии шахси-

ят дастгиру њабс кардан мањдуд

месозанд.

Дар рафти он маърўзачиён аз

Донишгоњи славянии Россияву

Тољикистон, Донишкадаи сарња-

дии КДАМ, Мактаби олии

КДАМ, инчунин аз ВКД ва худи

Академия масъалањои гуногун, аз

ќабили дастгиркунии воќеї ва

мурофиавї, асосњои њуќуќии ис-

тифодабарии ќувваи љисмонї

њангоми дастгиркунї, шартњо ва

њудудњои истифодаи ќувваи љис-

монї, техникаи махсус ва силоњи

отшфишон аз љониби кормандо-

ни маќомоти њифзи њуќуќ, такми-

ли усулњои самбо ва амалигардо-

нии онњо дар ваќти дастгиркунї

ва ѓайраро баррасї намуданд.

Ш. Убайдуллоев,
полковники милитсия

Паёми навбатии Асосгузори сулњу вањдати миллї -

Пешвои миллат, Президенти Љумњурии Тољикистон

муњтарам Эмомалї Рањмон, ки 23 декабри соли 2022

"Дар бораи самтњои асосии сиёсати дохилї ва хориљии

љумњурї" ироа гардид, дар рафти он доир ба масъа-

лањои мубрами дохилї ва берунии кишвар изњори на-

зар карда шуд.

Дар ин паём Президенти кишвар ќайд намуданд, ки

ба шарофати зањмати содиќонаи мардуми кишвар ра-

ванди созандагиву ободкорї бомаром идома ёфта, на-

ќшаву барномањои пешбинигардида љињати таъмин на-

мудани рушди устувори иќтисоди миллї ва баланд бар-

доштани сатњу сифати зиндагии сокинони мамлакат

њадафмандона амалї карда шуданд.

Тавре ба њамагон маълум аст, солњои охир вазъи

сиёсиву иќтисодии љањон мураккаб гардида, њоло инсо-

ният дар давраи нињоят њассос ва душвортарини таъ-

рихи ќариб сад соли охири худ ќарор дорад.

Аз љумла, дар панљ соли охир таъсири манфии бархў-

рдњои геосиёсї, низоъњои тиљоратї, пањншавии бемо-

рињои сироятї, инчунин пайомадњои таѓйирёбии иќлим

ба иќтисоди кишварњои љањон шиддат ёфта, мусаллањша-

вии бошитоб ва оѓози марњалаи "љанги сард" боиси ха-

лалдор шудани низоми муносибатњои иќтисодиву тиљо-

ратии байни давлатњо ва ба вуќўъ омадани буњрони

љањонии иќтисодї гардид.

Дар ин замина, тавре таъкид гардид, яке аз масъа-

лањои мубраме, ки боиси нигаронии на танњо Тољикис-

тон, балки кулли кишварњои љањон шудааст, ташкил ва

фаъол гардидани њар гуна гурўњњои террористию экст-

ремистї мебошад. Дар робита ба ин Пешвои миллат

муњтарам Эмомалї Рањмон чунин ибрози назар кар-

данд: "Имрўзњо гурўњњои террористиву экстремистї ба-

рои даъват ва љалб намудани шањрвандон ба сафњои

худ бо истифода аз технологияњои муосири иттилоотї

роњу усулњои навро истифода карда, љавонони камтаљ-

рибаву ноогоњро бо ѓояњои тундгарої гумроњ месозанд".

Дар таќвияти ин суханон ќайд кардан зарур аст, ки

дар нишасти охири матбуотии худ, ки онро хабаргузо-

рии давлатии "Ховар" нашр кардааст, Прокурори гене-

ралии љумњурї Юсуф Рањмон оид ба тамоюли афзоиши

љиноятњои террористию экстремистї иттилоъ дод, ки дар

Љумњурии Тољикистон тайи шаш моњи охир њолатњои

экстремистї афзоиш ёфтааст. Ба гуфтаи ў, экстремизм ва

терроризм хатарњои асосии љањони муосир буда, мубо-

риза бар зидди онњо вазифаи муњимтарини сохторњои

ќудратї ба њисоб меравад.

- Дар нимсолаи аввали соли 2022 теъдоди љиноятњои

террористї ва экстремистї ба 720 расида, чунин љиноят

ошкор ва ба ќайд гирифта шудаанд, - изњор дошт Юсуф

Рањмон. Яъне ин нишондод нисбат ба нимсолаи аввали

соли 2021-ум 106 њолат зиёд мебошад.

Хотиррасон менамоем, ки Президенти Љумњурии

Тољикистон муњтарам Эмомалї Рањмон борњо аз афзои-

ши хулќу хўи ифротгароёна ва террористї дар миёни

љавонон изњори нигаронї кардаанд. Аз љумла, моњи фев-

рали соли 2015 Сарвари давлат изњор дошта буданд, ки

афзоиши экстремизм дар кишвари мо, бахусус миёни љаво-

нон нигаронкунанда аст.

"Мехоњам аз афзоиши экстремизм дар кишварамон

ва чорањои нокифояи муассири маќомоти њифзи њуќуќ

барои мубориза ба ин падидаи хатарнок изњори нига-

ронї намоям", - ќайд карданд Роњбари давлат дар љала-

саи Шўрои амнияти Љумњурии Тољикистон санаи 17 фев-

рали соли 2022.

Терроризму экстремизм ба хатари љањонї табдил ёфта-

анд. Мо миќёси амалњои террористї ва оќибатњои дањ-

шатноки онро њамарўза тавассути телевизион ва дигар

расонањои интернетї мебинем. Барои мубориза бо зуњу-

роти мазкур сохторњои ќудратї бо љомеаи шањрвандї

њамкории зичу муосирро ба роњ монанд, то бо ин роњ

аз њолатњои шомил шудани љавонон ба гурўњњои мух-

талифи террористиву экстремистї пешгирї карда ша-

вад.

Албатта, аз љониби маќомоти дахлдори давлатї во-

баста ба пешгирии чунин амалњои зишту нанговар тад-

бирњои мушаххас амалї мегарданд, вале, як сохтор ва

ё як маќоми давлатї ба танњої наметавонад кулли љоме-

аро таѓйир дињад. Дар ин раванд тамоми ќишрњои

љомеа, махсусан љавонон бояд маърифати созанда дош-

та бошанд, бояд њар як идораву муассиса, њар як фарди

худогоњу ватандўст, њар кадоми мо даст ба дасти њам

нињода, дар њамбастагї он љавонони гумроњро, ки сам-

ти хаторо интихоб кардаанд, ба шоњроњи мунаввар

барорем.

Барои касе пўшида нест, ки имрўз дастовардњои

муосири технологї дар баробари осон намудани фаъ-

олият дар соњањои гуногуни њаёт шароитро барои ро-

њандозї намудани шаклу шевањои гуногуни расонида-

ни зиён ба худи инсоният низ фароњам сохтаанд.

Дар нињояти калом ва хулосаи он гуфтан зарур аст,

ки барои пешгирї намудани њолатњои шомилшавии

љавонон ба сафњои ин гуна њаракату гурўњњои тундра-

ви хатарзо даъват намудани ин ќишри ояндасози љомеа

ба хизмат дар сафи Ќуввањои Мусаллањ бењтарин мак-

таби љавонмардї мањсуб меёбад. Уме даст, к ибо ин

роњ онњо дар рўњияи ватандўстиву ватанпарварї ва

худшиносиву худогоњї тарбия хоњанд ёфт ва барои ин

њама шароит муњайё мебошад.

Н. Абдусатторзода,
Ё. Њасанова,

омўзгорони кафедраи њуќуќи маъмурї ва
фаъолияти маъмурии факултети №4

Зикри масъалањои љинояткорї

дар Паёми Пешвои миллат

Таѓйироти

кадрї
Бо фармони Вазири ко-

рњои дохилї дар Академия як

ќатор таѓйироти кадрї гуза-

ронида шуд.

Аз љумла, номзади илмњои

њуќуќшиносї, дотсент, пол-

ковники милитсия Насуриён

П.А., ки то ин ваќт дар вази-

фаи муовини аввали сардори

Академия кор мекард, ба ва-

зифаи сардори Коллељи ми-

литсияи ВКД бо ќароргоњ дар

шањри Кўлоб; полковники

милитсия Ализода А.Ш., ки то

ин замон дар вазифаи муови-

ни сардори Академия оид ба

низом фаъолият менамуд, му-

овини аввали сардори Акаде-

мия ва полковники милитсия

Собирзода А.Љ., ки то ин ваќт

муовини сардори факултети

№6 буд, ба вазифаи муовини

сардори Академия оид ба ни-

зом таъин гардиданд.

Вазири корњои дохилї ге-

нерал-полковники милитсия

Рањимзода Рамазон Њамро ва

сардори Академия генерал-

майори милитсия Шарифзода

Файзалї Рањмоналї ба кад-

рњои болаёќати навтаъингаш-

та дар вазифањои масъулият-

нок комёбињои нав ба нав орзу

намуданд.

Арзиши инсон бо он зоњир мешавад, ки чї дода

метавонад, на ин ки чї аз дасташ меояд.

Алберт Эйнштейн

Пайравони

Пешвои миллатем!

Бењтарин неъмате, ки милла-

ти тољик дар замони соњибис-

тиќлолии давлатдории миллии

худ соњиб гардидааст, таъмини

сулњу осоиш ва тањкими Истиќ-

лол мебошад. Мањз њамин дас-

товардњои беназири миллї бу-

данд, ки дар тамоми самтњои

њаёти љамъиятї, алалхусус дар

масъалаи дастгирии ќишри оян-

дасози љомеа, яъне љавонон, ди-

гаргунињои чашмрас ба даст

омадаанд.

Албатта, љавонон ќувваи бу-

зург њастанд ва њар миллат дар

њар давру замон аз љавонони худ

умеди калон мекунад.

Дар Љумњурии Тољикистон

низ метавон гуфт, ки масъалаи

тарбияи њамаљонибаи љавонон,

шахсан дар маркази диќќати

Асосгузори сулњу вањдати

миллї - Пешвои миллат, Прези-

денти Љумњурии Тољикистон

муњтарам Эмомалї Рањмон ме-

бошад. Далели ин гуфтањо ќабул

гардидани як ќатор санадњои меъ-

ёрии њуќуќї, аз љумла Ќонуни

Љумњурии Тољикистон "Дар бораи

љавонон ва сиёсати давлатии

љавонон", Ќарори Њукумати Љум-

њурии Тољикистон "Дар бораи

тасдиќи Консепсияи миллии сиё-

сати љавонон дар Љумњурии То-

љикистон" ва ќабул гардидани

чандин барномањои давлатї дар

самти дастгирии љавонон буда ме-

тавонанд.

Бо таваљљуњ ба ин мавзўъ дар

яке аз паёмњои худ Пешвои мил-

лат муњтарам Эмомалї Рањмон

чунин зикр намуданд: "Мо аз

љавонон умеди калон дорем, зеро

дар оянда масъулияти давлатдорї

ва рушди кишвар бар уњдаи онњо

меафтад".

Бо ин гуфтањои хеш Роњбари

давлат дар симои љавонони киш-

вар ояндаи миллати таърихиро

мебинанд, ки албатта ин омил аз

њар љавони худогоњи мењани ази-

замон, зиракиву масъулиятшинос

буданро таќозо менамояд.

Бояд ќайд намуд, ки Пешвои

миллат муњтарам Эмомалї Рањ-

мон дар марњилаи мураккаби таъ-

рихи давлату миллат масъулияти

роњбарии кишварро љасурона ба

даст гирифта, бо талошу иродаи

бемисл боиси наљоти киштии ши-

кастаи давлатдории тољикон шу-

данд. Дар натиља, Тољикистон на

танњо њамчун давлат наљот ёфт,

балки ба як силсила дастовардњое

ноил гардид, ки омўзиш ва њифзи

онњо, пеш аз њама ќарзи имониву

инсонии њар фарди бедордил,

алалхусус љавонон мебошад.

Имрўз бошад, Сарвари давлат

муњтарам Эмомалї Рањмон дар

шароити нињоят мураккаби сиё-

сию амниятии минтаќаву љањон

Тољикистонро чун узви сарбалан-

ди љомеаи љањонї бо камоли

масъулият муаррифї менамоянд.

Тавре маълум аст, маќомоти

корњои дохилии Љумњурии Тољи-

кистон зери роњбарии Вазири ко-

рњои дохилї генерал-полковники

милитсия Рањимзода Рамазон

Њамро, бо маќсади татбиќи ама-

лии дастуру супоришњои Асосгу-

зори сулњу вањдати миллї - Пеш-

вои миллат, Президенти Љумњу-

рии Тољикистон муњтарам Эмо-

малї Рањмон, дар ин самт бо

љавонон ва умуман донишљўёни

худогоњи кишвар дар бахши таъ-

мини тартиботи љамъиятї ва му-

бориза бар зидди љинояткорї

њамкории зич намуда, масъалаи

мазкурро яке аз бахшњои муњи-

ми фаъолияти хизматї њисоб на-

муда, дар ин љода корњои зиёде-

ро анљом медињанд.

Аммо сарфи назар аз њамаи

он комёбиву пешравињо, ки бо

талошњои Пешвои миллат муњ-

тарам Эмомалї Рањмон дар сам-

ти дастгирии њамаљонибаи љаво-

нон ба даст омадааст, инчунин

баъзан мушкилоте низ миёни ин

ќишри љомеа пеш меоянд, ки на-

метавон аз ибрози онњо худдорї

кард. Ин њам бошад, пеш аз њама

шомилшавии баъзе љавонони до-

рои андешаи мањдуд ба гурўњњои

террористиву ифротгаро ва даст

задан ба шаклњои дигари љино-

яткорї мебошад.

Бо назардошти ин омил њар як

фарди худогоњи љомеа, алалху-

сус мо, љавонони закии ин ватан-

ро зарур аст, ки њарчи бештар

ќобилияту истеъдоди худро дар

муќовимат ба чунин зуњуроти

манфї сарф намуда, фарзанди

содиќу вафодори мењану милла-

ти хеш бошем.

Фозилљон Гурезов,

курсанти курси 4 факултети №2

Илм сарњадњоро ва-

сеъ намуда, олимони

љавони љањонро ба њам

наздик мекунад. Дар ин

замина, њамкории Ака-

демия бо муассисањои

таълимии кишварњои

дуру наздик низ марзњо-

яшро васеъ менамояд.

Њамин аст, ки санаи 14-

уми апрел олимони љаво-

ни Академия дар симои

курсантон, дар кори кон-

ференсияи илмї-назария-

вии умумироссиягии са-

тњи байналмилалї, тањти

унвони "Актуальные воп-

росы права в условиях

цифровизации общества",

ташкилкунандаи он До-

нишкадаи (филиали) До-

нишгоњи Россиягии

дўстии халќњои ба номи

Патрис Лумумба дар шањ-

ри Сочи, дар шакли он-

лайн фаъолона иштирок

намуданд.

Бо сухани ифтитоњї

директори донишкадаи

мазкур А.И. Петенко, роњ-

бари илмии донишкада,

номзади илмњои иќтисодї

Н.И. Козлова, прокурори

шањри Сочи Я.М. Коган

ва аз тарафи Академияи

ВКД Љумњурии Тољикис-

тон, муовини сардори ин

таълимгоњ, доктори ил-

мњои њуќуќшиносї, дот-

сент Р.Р. Рањмадљонзода

баромад намуданд.

Дар љараёни конферен-

сия ду нафар курсанти

курси 4 факултети №2

Фурўѓ Мўсоева дар мавз-

ўи "Преступления в сфере

информационной безопас-

ности: понятие и законода-

тельное закрепление" ва

Амирљон Њалимов дар

мавзўи "Преступления в

сфере цифровых и инфор-

мационно-телекоммуни-

кационных технологий и

меры по их противодей-

ствию" зери сарварии роњ-

бари илмиашон - номзади

илмњои њуќуќшиносї, пол-

ковники милитсия А. Ари-

пов маърўза намуданд.

Дар рафти конференсия

Иштироки курсантон

дар конференсияи байналмилалї
бо маърўзањои илмї,

њамчунин курсантону

шунавандагон аз муас-

сисањои таълимии Феде-

ратсияи Россия ва Љумњ-

урии Ќазоќистон ишти-

рок намуда, оид ба масъ-

алањои гуногуни мубра-

ми давлатњои худ маър-

ўзањои љолиб карданд.

Бояд гуфт, бори аввал

аст, ки Академияи ВКД

Љумњурии Тољикистон бо

ин муассисаи таълимии

Россия њамкорињоро ба

роњ монд. Аз ин рў, умед

карда мешавад, ки тањ-

кими минбаъдаи равоби-

ти тарафайни илмї дар

минбаъда устувортар хо-

њанд шуд.

Лилия Каримова,

полковники милитсия

Интуитсия барои он ба зан дода шудааст, ки ў аз майлу

хоњиши мард, ки худи вай намедонад, воќиф шавад.

Жан Делакур

Масъалањои мубрами фаъолияти њифзи њуќуќ
Дар љодаи њамкорињои дутарафа ва мувофиќи Барномаи маќсадноки Академияи ВКД Љумњ-

урии Тољикистон ва Донишкадаи њуќуќшиносии ВКД Федератсияи Россия дар шањри Ростови

лаби Дон, рўзи 14-уми апрел конференсияи илмї-амалии байналмилалї дар мавзўи "Масъалањои

мубрами фаъолияти њифзи њуќуќ" тариќи маљозї баргузор гардид.

Масъалаи мазкур дар Академия мавриди омўзиш ќарор ёфта, мавзўи илмї тањти унвони "Про-

блемањои амалия ва назарияи модернизатсияи фаъолияти њимояи њуќуќ ва њифзи њуќуќ дар Љумњу-

рии Тољикистон", ки аз буљаи давлатї маблаѓгузорї карда мешавад, гузаронида шуда истодааст.

Бо сухани ифтитоњї муовини сардори донишкадаи номбурда оид ба корњои илмї, номзади

илмњои њуќуќшиносї, дотсент Пахомов Сергей Василевич баромад намуд.

Аз номи Академияи ВКД Љумњурии Тољикистон дар кори конференсияи онлайнї сардори ка-

федраи њуќуќи маъмурї ва фаъолияти маъмурии факултети №2, номзади илмњои њуќуќшиносї,

майори милитсия Вализода Н.Д. бо маърўза дар мавзўи "Њамкории маќомоти корњои дохилї бо

ташкилотњои љамъиятї дар соњаи њифзи тартиботи љамъиятї" баромад кард.

Дар кори конференсия оид ба масъалањои гуногуни фаъолияти њифзи њуќуќ, њуќуќшиносон ва

профессорону омўзгорони низоми маќомоти корњои дохилии Озарбойљону Ќазоќистон ва Ќирѓи-

зистону Россия маърўза намуданд.

Њамкорињои байналмилалї тањким меёбанд
13-уми апрел мутахассисон ва курсантони Академия дар онлайн-тренинги фосилавї дар мавзўи "Методологияи муайянсозї ва гурўњбандии љинояткорон

дар гузаргоњњои сарњадї", ки ташкилкунандаи он Барномаи мусоидат дар идоракунии сарња-

дот дар Осиёи Марказї ва Афѓонистон (BOMCA 10) буд, иштирок намуданд. Дар рафти тре-

нинг иштирокчиён аз наздик бо таљрибаи кории кормандони маќомоти њифзи њуќуќи Љумњурии

Ќазоќистон дар самти пешгирии љинояткорї дар сарњадот шинос шуда, дар дарсњои амалие, ки

кормандони Академияи ВКД Љумњурии Ќазоќистон дар шањри Ќараѓанда гузарониданд, фаъ-

олона иштирок намуданд.

Маќсади асосии барномаи мазкур афзоиши амният ва субот дар минтаќа бо роњи мусоидат

ба рушди устувори иќтисодї тавассути идоракунии сарњад мебошад ва айни замон тамоми

кишварњои Осиёи Марказї ва Афѓонистонро дар бар мегирад. Бояд ќайд намуд, ки Барномаи

мазкур бо Академияи ВКД Љумњурии Тољикистон њамкории зич дорад ва оид ба масъалањои

марбут ба мубориза алайњи савдои одамон, киберљиноятњо, экстремизму терроризм, муњољира-

ти ѓайриќонунї ва ѓайра тренингу семинарњои омўзишї мегузаронад.

Сарватњои табиат, вазъи

экологї ва роњњои њифзи онњо
Санаи 12-уми апрел конференсияи илмї-амалї дар мавзўи "Сар-

ватњои табиат, вазъи экологї ва роњњои њифзи онњо" дар толори Шўрои

диссертатсионии Академия бо иштироки њайати профессорону омўз-

горон ва курсантон баргузор гардид.

Дар идомаи он муовини директор оид ба илми Муассисаи давла-

тии илмии Маркази омўзишии пи-

ряхњои Академияи миллии ил-

мњои Тољикистон Фарњод На-

сруллоев дар мавзўи "Тољикистон

пешоњанги масоили њифзи пиря-

хњо дар љањон", ходими калони

илмии ќисми таълимии шуъбаи

адъюнктураи Академияи ВКД

полковники милитсия Бозоралї

Асламов дар мавзўи "Геополити-

каи об њамчун сарвати табиї",

сардори факултети №5 майори

милитсия Мењрулло Нуруллозода

дар мавзўи "Њифзи пиряхњо ва

мавќеи мушкилоти глобалї воба-

ста ба об дар љањони муосир", му-

аллими кафедраи њуќуќи маъмурї ва фаъолияти маъмурии маќомо-

ти корњои дохилии факултети №2 лейтенанти калони милитсия Му-

њаммад Њабибов дар мавзўи "Таѓйирёбии иќлим ва иќдомњои пешги-

рифтаи Љумњурии Тољикистон дар бартараф намудани оќибатњои он",

курсантони факултети №5, сержанти хурди милитсия Амина Муќи-

мова дар мавзўи "Об барои рушди устувор" ва милитсияи ќаторї Љони-

бек Ѓуломзода дар мавзўи "Наќши маќомоти корњои дохилї дар њифзи

табиати Љумњурии Тољикистон" бо маърўзањои пурмуњтаво баромад

намуданд.

Ќисмати музокиравии конференсия бо додани саволњои зиёд оид

ба масъалањои инъикосгардида ва посухњои маърўзачиён ба ин саво-

лњо гузаронида шуд.

 Азимї У.А.

Лексия дар соњаи мурофиаи љиноятї
Дар љодаи њамкорињои дутарафа ва мувофиќи иљрои бандњои дахлдори Созиш-

нома оид ба њамкорї дар соњаи маориф ва фаъолияти илмие, ки 26 апрели соли 2018

байни Академияи ВКД Љумњурии Тољикистон ва Донишкадаи њуќуќшиносии ВКД

Федератсияи Россия дар шањри Барнаул ба имзо расидааст, санаи 10-уми апрел дарс

дар шакли маљозї барои курсантони курси 4 факултети №2 дар мавзўи "Истифодаи

натиљањои фаъолияти оперативї-љустуљўї дар исботкунї дар парвандаи љиноятї"

баргузор гардид, ки лектори он дотсенти кафедраи мурофиаи љиноятии Донишкадаи

њуќуќшиносии ВКД Федератсияи Россия дар шањри Барнаул, номзади илмњои

њуќуќшиносї, полковники политсия Широва Элмира Холиќовна буд.

Лексия дар сатњи баланд гузашт ва курсантон маълумоти наву шавќовар аз худ

намуданд.

Дар охири лексия курсантон ва омўзгорони кафедраи мурофиаи љиноятии факул-

тети №2 ба лектор оид ба баъзе масъалањои истифодаи натиљањои ФОЉ дар рафти

мурофиаи љиноятї савол пешнињод намуда, љавобњои мушаххас гирифтанд.

Шуъбаи ташкилї-илмї ва табъу нашр

Эътимод чун оина аст. Дар њолати шикастан ту метавонї онро

таъмир кунї, вале дар он њамоно симоятро кафида мебинї.

Леди Гага

Дар чорабинии мазкур сар-

дори факултети №2, н.и.њ., дот-

сент, подполковники милитсия

Мансурзода А.М., котиби

Шўрои олимони Академия,

н.и.њ., дотсент, полковники ми-

литсия Абдурашидзода А.А.,

сардори кафедраи фанњои дав-

латї-њуќуќии факултети №2,

н.и.њ., подполковники милитсия

Каримзода У.К., сардори ка-

федраи фанњои љамъиятии фа-

култети №2, н.и.с., дотсент, под-

полковники милитсия Муњам-

мад С. А., ходими калони илмии

Шуъбаи ташкилї-илмї ва

табъу нашр капитани милитсия

Расулзод Л.Х, омўзгорони ка-

федраи фанњои давлатї-њуќуќї

Солењзода Ф.Ф., Ќодирзода Ѓ.Н.,

Љалолзода С.И., Мањинаи Ну-

ралї, Ќурбонзода Љ.Ѓ., Иброњим-

зода Д.Ќ., њамзамон роњбари мањ-

фили илмии "Давлатшиносони

љавон" капитани милитсия Фах-

риддинзода Њ.С. ва аъзои мањфи-

ли илмї - курсантони курсњои

якуму панљуми факултетњои №2

ва №6 фаъолона иштирок наму-

данд.

Мизи мудаввари илмї-назари-

явї дар мавзўи "Њуќуќи инсон:

дирўз, имрўз ва фардо" бо суха-

ни ифтитоњии сардори факултети

№2 подполковники милитсия А.

Мансурзода оѓоз гардид.

Дирўз, имрўз ва фардои њуќуќи инсон

минкунандаи њуќуќи инсон",

"Њуќуќи зан ва модар", "Ма-

ќом ва манзалати парчам дар

таърих ва тамадуни тољикон",

"Ташакули идеяи миллї ва

њувияти миллї дар шароити

Истиќлолияти давлатї" ва

"Рамзњои сиёсї ва маќоми онњо

дар раванди бунёди давлатдо-

рии миллї" маърўзањо карда

шуд.

Дар охири семинар аз љони-

би курсанти курси якуми фа-

култети №2 милитсияи ќаторї

Манучењр Шарифов ќироати

шеър карда шуд.

У. Олим

Мавсуф аз ташрифи љамъома-

дагон изњори ќаноатмандї наму-

да, изњор дошт, ки яке аз масои-

ли глобалии давлатњои сайёра ар-

љгузорї ба инсон ва њуќуќу озо-

дињои ў мебошад. Зеро њуќуќу

озодињои инсон яке аз арзишњои

муњими башарї шуморида шуда,

эњтиром гузоштан ба онњо вази-

фаи љомеаи инсонї мебошад.

Сипас, дар идомаи нишаст оид

ба мавзўъњои "Наќши маќомоти

корњои дохилии Љумњурии Тољи-

кистон дар таъмини механизми

њимояи њуќуќи инсон", "Њимояи

њуќуќи инсон аз љониби Кумитаи

байналмилалии Салиби Сурх",

"Принсипњои байналмилалї таъ-

Забони англисї забо-

ни љањонї эътироф

шуда, зиёда аз нисфи

кишварњои дунё бо ин

забон дар донишгоњу

марказњои таълимї ба

мардум дарс меомўзо-

нанд.

Дар Тољикистон низ

дар радифи забони дав-

латї ва дигар забонњо,

ба омўзиши ин забони

байналмилалї та-

ваљљуњи хос зоњир кар-

да мешавад. Аз љумла,

дар кишвари мо "Барно-

маи давлатии такмили

таълим ва омўзиши за-

бонњои русї ва англисї

Забономўзї

дар Љумњурии Тољикистон

барои давраи то соли

2030", тибќи Ќарори

Њукумати Љумњурии То-

љикистон аз 30 августи

соли 2019, тањти №438

ќабул гардидаву мавриди

амал ќарор дорад.
Дар ин замина ва

љињати азхудкунии забони

англисї, санаи 23-юми

апрел аз љониби профессо-

ри кафедраи забонњои фа-

култети №2 подполковни-

ки милитсия Зиёратшозо-

да М.З. дарси намунавї аз

фанни забони англисї дар

курси якум дар мавзўи "To

have" дар замони гузашта

баргузор гардид. Дар ин

машѓулияти омўзишї му-

овини сардори шуъбаи

таълим полковники ми-

литсия С. Ањтамшозода,

дотсенти кафедраи ам-

нияти иттилоотї ва тех-

нологияхои раќамии фа-

култети №5 подполков-

ники милитсия Ф. Таш-

рифзода ва чанде аз ом-

ўзгорони љавон иштирок

карданд.

Дарси намунавї дар

сатњи баланди методї

гузаронида шуда, са-

вияи забондонии кур-

сантонро афзун намуд.

Б. Асламов

Забони англисї дар шароити љањонишавї яке аз забонњои бузургта-

рини љањон ба шумор рафта, шумораи одамоне, ки дар љањон бо он гуф-

тугў менамоянд, зиёда аз 1,5 миллиард мебошад. Забони англисї дар 58

кишвари дунё маќоми давлатї дорад. Забони англисї ба яке аз шохањои

забони олмонї шомил буда, дар маљмўъ ба оилаи забонњои њиндуавру-

пої дохил мешавад. Забони англисиро зиёда аз 90% мардуми ИМА, Бри-

танияи Кабир, Австралия ва Канада истифода мебаранд.

Бо маќсади амалї намудани банди 16 фас-

ли 4 "Наќшаи фаъолияти илмї-тадќиќотии

Академияи ВКД Љумњурии Тољикистон ба-

рои соли 2023" ва бо маќсади дарку фањм ва

баланд бардоштани љањонбиниву сайќал до-

дани савияи дониши курсантон, санаи 19-

уми апрел бо ташаббуси љамъияти илмии

курсантони кафедраи фанњои давлатї-

њуќуќии факултети №2 бо номи "Давлатши-

носони љавон", мизи мудаввари илмї-наза-

риявї дар мавзўи "Њуќуќи инсон: дирўз,

имрўз ва фардо" баргузор гардид.

Ман фикр мекунам, ки бахт ба рўйи њама ме-
хандад, вале на њар кас аз ин имконият истифо-
да бурда метавонад.

Рената Литвинова

Курсантон дар Китобхонаи миллї
Љињати дар амал татбиќ намудани сиёсати фарњангии Асосгузори су-

лњу вањдати миллї - Пешвои миллат, Президенти Љумњурии Тољикистон

муњтарам Эмомалї Рањмон, дастуру супоришњои роњбарияти ВКД оид ба

боз њам баланд бардоштани маданияти суханварї ва дархости Муассисаи

давлатии "Китобхонаи миллї", бо ташаббуси Шўрои кураторони Акаде-

мия тањти сарварии раиси он подполковники милитсия Самиъзода Бахтиёр

Салим бо курсантон ва сарпарастони гурўњњои таълимї тайи ду рўз дар

маросими Рўзи "Дарњои боз"-и Китобхонаи миллї иштирок намуданд.

Ин њайати калони Академия аз 3 толори намоишгоњњои китоб: Осорхо-

наи китоб, Китобњои давраи Истиќлол ва Китобњои нав, аз наздик шинос

шуданд.

Ёдовар мешавем, ки Китобхонаи миллї дорои 25 толор, 10 миллион нусха

китоб, 36 шуъбаву марказ буда, аз љумлаи калонтарин китобхонањои Осиёи

Марказї мањсуб меёбад. Њамчунин, китобхона бо тачњизоти муосири тех-

нологї, воситањои электронї ва толори Интернет муљањњаз мебошад.

Курсантон, ки аъзои доимии Китобхонаи миллї мебошанд, бо тамоми

љабњањои фаъолияти ин махзани илму дониш аз наздик шинос шуданд.

Бояд тазаккур дод, ки шахсан сардори Академия, д.и.њ., дотсент, генерал-майори милитсия Шарифзода Файзалї Рањмоналї барои

баланд бардоштани маънавиёти курсантону омўзгорон дар ташкили чунин чорабинињои фарњангї пайваста сањмгузор буда, тадбирњои

тарбиявї ва илмї-фарњангї меандешад.

Б. Асламов

Форуми байналмилалии "Рўзњои илми љавонон"
Дар чорабинињои сатњи байналмилалї на

танњо профессорону омўзгорони Академия,

балки курсантону шунавандагони он низ
фаъолона иштирок менамоянд. Аз љумла, аз

3-юм то 7-уми апрел дар Донишгоњи ВКД

Федератсияи Россия дар шањри Краснодар,
ки Академияи ВКД Љумњурии Тољикистон

бо он аз соли 2017 њамкории зич дорад, фо-

руми илмии "Рўзњои илми љавонон" баргу-
зор гардид. Дар ин чорабинї курсантони

Академия иштирок ва баромад карданд.

Рўзи 5-уми апрел курсанти курси 1 факул-
тети №2 Маснавї Хољаев дар кори мизи му-

даввари байналмилалї тањти унвони "Пешги-

рии љалби љавонон ба иттињодияњои харобио-
вар" иштирок намуда, бо маърўза дар мавзўи

"Таъсири гурўњњои террористї ба тафаккури

љавонон" баромад кард. Бояд гуфт, ки роњба-
ри илмии курсанти номбурда омўзгори кафед-

раи фанњои давлатї-њуќуќии факултети №2

майори милитсия Мањинаи Нуралї мебошад.

Дар кори мизи мудаввар, њамчунин кур-
сантони Донишкадаи њуќуќшиносии ВКД

Љумњурии Беларус дар шањри Могилёв,

Академияи ВКД Љумњурии Ќазоќистон дар
шањри Ќараѓанда, муассисањои таълимии

низоми маќомоти корњои дохилии Федерат-

сияи Россия иштирок намуданд.
Дар рафти мизи мудаввар масъалањои гу-

ногуни марбут ба пешгирї намудани раф-

тори номатлуби љавонон, омилњои таъсир-
расони муњити интернет, ки ба пањншавии

каљрафторї дар байни љавонон мусоидат ме-

намояд, имкониятњои тарбиявии арзишњои
маънавию ахлоќї дар ташаккули њисси ва-

тандўстї миёни љавонон мавриди баррасї

ќарор дода шуданд.

Шуъбаи ташкилї-илмї ва табъу нашр

Осорхонаи миллии

Тољикистон таърихи зин-

даи чандинасраи милла-

ти соњибтамаддуни то-

љик ба њисоб рафта, ба

сифати воситаи муњим-

тарини тарбиявї ва

њадафи рушди тафакку-

ри таърихии њар як шањ-

рванд баромад менамо-

яд. Огањї ёфтан аз дас-

товардњои фарњангї-

таърихии миллат ба

њисси мењанпарастї ва

ватандўстии њар як шахс

мусоидат намуда, инсон-

ро дар руњияи эњтиром

ба таърихи аљдодии хеш

тарбия менамояд.

Дар иртибот ба ин

масъала, дар доираи На-

ќ ш а - ч о р а б и н и њ о и

Шўрои кураторони Ака-

демия, курсантони курси 2

зери сарпарастии подпол-

ковники милитсия Нурид-

динзода С.Н., курсантони

курси 3 зери сарпарастии

подполковники милитсия

Рањимзода Д.М. ва кур-

сантони курси 4 зери сар-

парастии полковники ми-

Тамошои Осорхонаи миллии Тољикистон

литсия Шарифзода В. аз

Муассисаи давлатии

"Осорхонаи миллии Тољи-

кистон" дидан намуданд.

Омўзгорон ва курсан-

тон зимни тамошои толо-

рњои осорхона бо таъриху

фарњанг, расму анъана ва

суннатњои миллии тољи-

кон шиносоии бештар пай-

до карда, донишу маъри-

фати худро дар самти худ-

шиносию худогоњии

миллї ва ифтихори ватан-

дорї ѓанитар гардони-

данд.

Зимни боздид аз Осор-

хонаи миллї диќќати њай-

ати афсарону курсантон-

ро толори махсуси туњ-

фањои Президенти Љумњ-

урии Тољикистон, бозёф-

тњои ќадима аз "Тахти

сангин", "Саразм", "Њул-

бук" ва дигар маконњои

таърихї, ки зимни каш-

фиётњои бостоншиносї

пайдо гардида, аз таъри-

ху тамаддуни ќадимаи

миллати тољик гувоњї

медињанд, ба худ љалб

намуданд.

Њайати тамошобинон

ба роњбарияти Академия

љињати мусоидат наму-

дан барои боздид аз осор-

хона ва ба масъулини

осорхона љињати роњна-

моии сатњи баланди ши-

носої ба бозёфту кашфи-

ётњои таърихї миннатдо-

рии хешро изњор наму-

данд.

У. Олим

Ашкњо аз табассум дида ањамияти бештар доранд. Зеро мо

бо дидани њар кас табассум мекунем, вале танњо барои

онњое, ки дўсташон медорем, ашк мерезем.

Одри Хепберн

Яке аз соњањои мустаќили илми кишвар соњаи фаъ-

олияти оперативї-љустуљўї мебошад, ки мањз дар за-

мони Истиќлоли давлатї ба асосњои бунёдии он зами-

нањои воќеї гузошта шуда, аз доираи соњаи фаъолия-

ти амалї ба бахши муњими илм мубаддал гардидааст.

Дар фаъолияти њамарўзаи кормандони раёсату

шуъба ва шуъбачањои дахдлори ВКД самти мазкур

калидї буда, муњиммияти он рўз то рўз боло рафта

истодааст. Дар ин љода, наќши бевоситаи Вазири ко-

рњои дохилии Љумњурии Тољикистон, д.и.њ., профес-

сор, генерал-полковники милитсия Рањимзода Рама-

зон Њамро ва муовини аввали Вазири корњои дохилї

генерал-лейтенанти милитсия Аламшозода Абдурањ-

мон Аламшо маќоми шоиста дорад.

Мањз муњиммият ва мубрамияти масъала гузаро-

нидани чорабинињои зиёдеро пайваста таќозо дорад

ва њамин аст, ки тўли се-чор соли охир дар Академия

курсњои кўтоњмуддат, мулоќоту вохўрињои сатњи гу-

ногун, конфронсу семинар ва маљлисњои алоњида бо

љалби кормандони самти оперативї мунтазам гуза-

ронида мешаванд, ки дар маљмўъ, барои такмил дода-

ни савияи дониш ва малакаву мањорати кормандони

ин самти муњим ва роњбарони он, дар доираи масъа-

лањои танзим ва њамкории воњидњои оперативии Љум-

њурии Тољикистон дар љодаи пешгирї ва мубориза

бар зидди љинояткорї, мусоидат кардааст.

Дар рафти машѓулиятњо дар Академия на танњо

омўзгорони кафедрањои ташкили тактикаи фаъолия-

ти оперативї-љустуљўї ва пешгирии љиноятњои тер-

рористї ва таъмини бехатарии љамъиятї, инчунин му-

Хатми курсњо барои кормандони самти оперативї

тахассисони таљрибадори раёсатњои дахлдори ВКД сањ-

ми калон мегузоранд.

Мутобиќи наќшањои таълимие, ки аз љониби Вазири

корњои дохилї ба тасвиб расидаанд, дар ин муддат бо

лексияњои пурмазмун ва суњбатњо дар ин машѓулиятњо

олимони соња ва мутахассисон дар мавзўъњои гуногун

ва мубрами рўз баромадњо карда, таваљљуњи шунаванда-

гонро ба баъзе масъалањои њалталаби соња љалб сохта-

анд ва барои дар оянда мукаммал сохтани ќонунгузо-

рии самти ФОЉ пешнињод ва тавсияњои љолибро иброз

намуданд.

Дар ин муддат, хусусан олимону мутахассисони соња:

Рањимзода Р.Њ., Аламшозода А.А., Шарифзода Ф.Р.,

Ањтамшозода С.А., Амруддинзода М.А., Абдулло А.Р.,

Њайдарзода З.П., Ќосимов Ф.М., Сафарзода Њ.С., Сат-

торзода Б.Б., Шамсуллозода А., Шарифзода У.Ш., Маъ-

руфиён Б.М., Баротзода С., дар миёни шунавандагон

таассуроти хуб ба ёдгор гузоштааст.

Њамзамон, бояд ёдовар шуд, ки дар асоси фармои-

ши Вазири корњои дохилї, инчунин кормандони таљ-

рибадори соња низ љалб карда шудаанд: Солиев К.Њ.,

Бухоризода М.Ѓ., Мањмадализода Ф., Њасанзода Н.Э.,

Назарзода Б.Б., Мањмадзиёев Ф.О., Раљабзода Њ.П.,

Ќурбонзода Т., Шарифзода Т.И., Њабибуллоев С.С.,

Назриев Ш.Љ., Ќаландарзода С.Н. ва дигарон, дар ин

курсњо донишњои назариявї ва амалиро ёдрас наму-

да, љињати боз њам таќвият бахшидани таљрибаи ама-

лии кормандон ва масъулони соња зањмати зиёд мека-

шанд.

Мањз дар ин машѓулиятњо мушкилињои зиёд, аз

нигоњи касбї, тањлилї ва тадќиќї мавриди баён гаш-

та, роњи њалли хешро меёбанд.

Аз 4-ум то 23-юми марти соли равон, дар заминаи

факултети ФОЉ (факултети №6) барои аз худ намуда-

ни барномаи такмили ихтисос дар самти мазкур як

зумра кормандони самти оперативї љалб карда шу-

данд, ки дар маљмўъ, курсњои кўтоњмуддат барояшон

бомуваффаќият ба анљом расид.

Баъди љамъбасти он, дар њузури муовини якуми

Вазири корњои дохилии Љумњурии Тољикистон гене-

рал-лейтенанти милитсия Аламшозода А.А., як ќатор

кормандон барои нишон додани дониши хубу аъло

бо Ифтихорномањо сарфароз гардонида шуданд.

Ш. Убайдуллоев

Бо маќсади аз худ намудани мак-

таби давлатдории Асосгузори сулњу

вањдати миллї - Пешвои миллат,

Президенти Љумњурии Тољикистон

муњтарам Эмомалї Рањмон дар

самти ватандўстї, худшиносиву ху-

догоњї, ифтихори миллї, садоќат

ба касбу савганд ва муќовимат ба

терроризму ифротгарої, аз љони-

би Шуъбаи ташкилї-илмї ва табъу

нашри Академия мизи мудаввар

ташкил карда шуд.

Дар чорабинии мазкур роњба-

рият, њайати профессорону омўз-

горон ва шунавандагону курсантон

иштирок намуданд.

Дар мизи мудаввар курсантон

дар мавзўъњои гуногун баромад карданд.

Њар як иштирокчии чорабинї доир ба маърўзааш пешнињодњои худро иброз намуд.

У. Олим

Њифзи арзишњои миллї дар шароити љањонишавї

Конференсияи байналмилалии муќовимат ба экстремизм
10-уми апрел I-умин конференсияи илмї-амалии байналмилалї дар мавзўи "Муаммоњои актуалии

мубориза бо экстремизм ва терроризм" бахшида ба хотираи доктори илмњои фалсафа, профессор

И.Ю. Сундиев дар шакли маљозї гузаронида шуд, ки ташкилкунандаи он Институти умумироссиягии

илмї-тањќиќотии ВКД Федератсияи Россия буд. Дар ин чорабинии сатњи баланд мутахассисони Ака-

демияи ВКД Љумњурии Тољикистон низ иштирок намуданд.

Бо сухани ифтитоњї сардори институти номбурда, номзади илмњои њуќуќшиносї, генерал-лейте-

нанти политсия Кожокар В.В. ва мушовири роњбари Кумитаи марказии зиддитеррористии Федерат-

сияи Россия генерал-лейтенант Илин Е.П. баромад намуданд.

Бояд гуфт, ки доктори илмњои фалсафа, профессор, академики Академияи россиягии илмњои таби-

атшиносї Игор Юревич Сундиев, президенти Ассотсиатсияи россиягии криминологї, ходими илмии

маркази №2 оид ба тањќиќоти илмии таъмини оперативї-љустуљўии мубориза бо љиноятњои Инсти-

тути умумироссиягии илмї-тањќиќотии ВКД Федератсияи Россия буд. Ў муаллифи дањњо китоби илмї,

монография, воситањои таълимї, инчунин маќолањои илмї ва тањлилї буда, моњияти љиноят ва инъ-

икоси онро дар гурўњњои алоњидаи иљтимої баррасї намудааст. И.Ю. Сундиев, аз љумла зарурати

таълими раќамиро бо маќсади таъмини амнияти психологии шахсї исбот кардааст.

Дар конференсияи мазкур мутахассисони соњањои мурофиаи љиноятї, њуќуќи љиноятї, криминология ва психологияи ВКД-њои Россия, Беларус, Узбекистон, Ќазоќи-

стон ва Озарбойљон, инчунин кормандони амалии маќомоти корњои дохилии Россия бо маърўзањо баромад карданд. Дар рафти чорабинї масъалањои гуногуни муќови-

мат ба экстремизм, моњияти он, љињатњои криминологию психологї, инчунин истифодаи ќуввањои гуногун љињати пешгирии њаракатњои экстремистию террористї

баррасї карда шуданд.

Дар конференсияи мазкур, ки тариќи маљозї гузаронида шуд, профессори кафедраи пешгирии чиноятњои террористї ва таъмини бехатарии чамъиятии факултети №6,

номзади илмњои њуќуќшиносї, дотсент, полковники милитсия Сафарзода Њ.С. бо маърўза дар мавзўи "Масъалањои муќовимат ба экстремизм дар давлатњои Осиёи

Марказї ва самтњои асосии мустањкам намудани њамкорї дар он" баромад намуд.

Шуъбаи ташкилї-илмї ва табъу нашр

МУАССИС:
Академияи Вазорати корњои дохилии

Љумњурии Тољикистон

Нашрия  дар Вазорати фарњанги Љумњурии

Тољикистон тањти №242/РЗ-97 аз 12 апрели

соли 2021 аз нав ба ќайд гирифта шудааст.

Телефонњо:
226-60-43 (факс),

226-60-42, 226-60-60, 907-50-37-45

Барои истифодаи матолиби
нашрияи "Набзи милитсия"

нишон додани манбаъ
њатмист.

НИШОНЇ:
734025, ш. Душанбе, кўчаи Мастонгулов, 3.

Нашрия аксњо ва бархе
матолибро аз шабакаи

љањонии Интернет истифода
мебарад.

Аксњо ва дастнависњои ба
идораи нашрия воридшуда
ба муаллифон баргардонда

намешаванд.
Маводњои дастнавис ќабул

карда намешаванд.

Нашрия дар чопхонаи

«Мега-принт» аз чоп баромад.
Адади нашр:

500 нусха

Собирзода А.Љ.
Муовини сардори

Академияи ВКД

ЊАЙАТИ  МУШОВАРА:
Рањимзода Р.Њ.

Вазири корњои дохилии Љумњурии Тољикистон

Ализода А.Ш.
Муовини аввали сардори

Академияи ВКД

САРМУЊАРРИР: Умед Олим

ТАРРОЊ: Муњаббат Рашидова

Шарифзода Ф.Р.
Сардори

Академияи ВКД

ХАБАРНИГОР-СУРАТГИР: Шавкат Убайдуллоев

Рањмадљонзода Р.Р.
Муовини сардори

Академияи ВКД

Њаргиз ва дар њељ њолат набояд худро танќид кард.

Бриљит Бардо

Паёми навбатии

Асосгузори сулњу вањ-

дати миллї - Пешвои

миллат, Президенти

Љумњурии Тољикистон

муњтарам Эмомалї Рањ-

мон саршори њидоятњои

дурандешона ва далелу

муътамадњои ифтихо-

рангез аст. Пешвои мањ-

буб дар ин роњнамо роњи

дар замони соњибистиќ-

лолї тайкардаи Тољики-

стони азизро хеле рўша-

ну омўзанда тањлил кар-

да, вазифањои ояндаи

Њукумати Тољикистон

ва халќи ободгари онро

ба њамагон нишон до-

данд. Яке аз таъкидњои

мунтазами Сарвари дав-

лат ин омўзиши забо-

нњои хориљї буд. Дар-

воќеъ, барои њар милла-

ти мутамаддину соњиб-

фарњанг пеш бурдани

тамоми илмњои муосир

зарур аст. Бахусус омў-

зиши забонњои хориљї,

аз љумла англисї ва

русї, ки дар њоли куну-

нии љањонишавї ва пеш-

рафти бесобиќаи илму

техникаву технология

заруру њатмист.

Забони англисї аз бу-

зургтарин забонњои дунё

ва яке аз шаш забони

кории Созмони Милали

Муттањид мебошад.

Имрўз ќариб панљоњ фи-

сади мањсулоти истењ-

солкардаи мамлакатњои

олам, ки дар бозорњои

љањон ба фурўш баро-

варда мешаванд, албат-

та бо забони англисї ни-

шондоду дастурамали

фаровон доранд. Инсон

агар ин забонро ба тав-

ри даркорї надонад,

ашёи харидаашро ба

таври лозимї истифода

бурда наметавонад. Би-

нобар ин бењуда нест, ки

забони англисиро "забо-

ни илму техникаи

љањонї" меноманд.

Пас аз мунташир шу-

дани Фармони Президен-

ти мамлакат "Дар бораи

такмили таълими забо-

нњои англисї ва русї"

(соли 2003) ва "Барномаи

давлатии такмили таълим

ва омўзиши забонњои русї

ва англисї дар Љумњурии

Тољикистон барои солњои

2004-2010" ва Барномаи

нави то соли 2030, таълим

ва омўзиши ин забонњо

љараёни тоза пайдо кард.

Пешвои миллати мо

дар ин хусус бо камоли

дилсўзї мефармоянд: "До-

нистани забонњои дигар,

махсусан забонњои русї

ва англисї барои навра-

сону љавонони мо зарура-

ти воќеии рўз аст. Аммо ин

тамоюл набояд сабаби ба

забони шевои тољикї роњ

ёфтани унсурњои нозару-

рии бегона гардад. Аз ин

рў, мо дар оянда низ дар

самти њифзу гиромидошт,

тозагии забони давлатї ва

рушди њамаљонибаи он

њамаи иќдомоти заруриро

амалї хоњем кард".

Дар робита ба гироми-

дошти забони модарии мо

шоири муосири тољик Ас-

кар Њаким фармуда, ки мо

бояд њар як маънои кали-

маи тољикиро омўзем.

Лоиќи зиндаёд мегўяд,

ки касе онро надонад,

шири модар бар ў зањр

аст.

Устод Айнї мегуфт, ки

ин забони ноб ва љонгудоз

аст.

Муъмин Ќаноат мег-

ўяд, ки ин забон пур аз

мењру љавњар аст.

Фарзона забони мода-

риро ба мењан монанд ме-

кунаду Гулрухсор ба њас-

тии миллат шабоњат меди-

њад.

Дарвоќеъ, бо таќозои

замон имрўз њар як фарди

бедордил бояд барои ѓанї

намудани забони модарї

ва омўхтани забонњои

хориљї кўшиш ба харљ

дода, љињати баланд бар-

доштани маърифатнокии

худ саъю талош варзад.

Бахусус, ба омўзиши забо-

ни англисї њамчун забони

муоширати байналмилалї

низ эътибори аввлинда-

раља дињад. Дар љањони

техникаву технология

имрўз забони англисї њам-

чун забони њукмрон мањ-

суб меёбад.

Аз ин рў, тибќи талабо-

ти љории Вазорати корњои

дохилии Љумњурии Тољи-

кистон, бо маќсади омўзи-

ши забонњои хориљї, хоса-

тан забони англисї, сайќ-

ал додани ќобилияти су-

хандониву суханронї ва

васеъ гардонидани доираи

андешаву тафаккур ва

љањонбинии кормандони

милитсия мавзўи омўзиши

забонњои хориљї дар мар-

кази диќќат ќарор дорад.

Њатто дар ќисму воњидњои

Ќуввањои Мусаллањ низ

бо афсарону аскарон аз

љониби мутахассисони

соња тадрис аз фанни за-

бони англисї њамчун за-

бони хориљї ба роњ монда

шудааст. Омўхтани забо-

ни англисї, ки аз зумраи

забонњои муоширати бай-

налмилалї ба њисоб мера-

вад, барои кормандони

маќомоти њифзи њуќуќи

кишвар таќозои замон аст.

Барои дастрас ва азхудку-

нии маълумоти зарурї оид

ба самтњои мухталиф, аз

љумла илму фарњанг, тар-

тиби самаранок истифода-

барии техникаву таљњизо-

тњои навин ва бартараф

кардани ягон нофањмої

дар раванди фаъолияти

корї донистани забони ан-

глисї бисёр њам муфид

мебошад.

Њамчунин, ба њама-

гон маълум аст, ки руш-

ди соњаи сайёњї самти

афзалиятноки сиёсати

давлатамон ба шумор

рафта, шумораи сайёњо-

ни хориљї сол то сол дар

тамоми гўшаву канори

Тољикистони мањбуб

зиёд гардида истодааст

ва барои бо ин мењмоно-

ни хориљї муоширати

хуб карда тавонистану

ба пурсишу саволњоя-

шон посух додан, дода-

ни маълумоти зарурї ба

корафтодагон ва расо-

нидани кумак ба сайё-

њони ниёзманд, дониста-

ни забонњои муоширати

байналмилалї барои

њар як корманди маќо-

моти корњои дохилї му-

њим мебошад.

Умуман, инкишофи

забон бо њаёти одамизод

алоќаманд аст, инсон

дар зиндагї чї ќадар

пеш равад, забон њамон

ќадар лозим мешавад.

Зимнан, дар шароити

имрўзаи бисёрзабонї,

иќтисоди бозаргонї ва

ривољи муносибатњои

байналхалќї, ки Љумњ-

урии Тољикистонро шу-

мораи зиёди давлатњои

олам ба некї ва расми-

ят шинохта, бо он раф-

туомаду робитањои хуб-

ро ба роњ мондаанд, аз

худ намудани забонњои

русї ва англисї њамчун

забонњои муоширати

байналмилалї аз ман-

фиат холї нест.

Мусаллам аст, ки

њамаи забонњо аз љињати

баромади иљтимої ва

ќаробати хеш ба њам

алоќа доранд, вале њар

як забон махсусияти

худро дорад. Он сар-

чашмаи нодири сухан

аст, барои њамдигар-

фањмї, тасвир ва ифо-

даи њаќиќат наќши

асосї мебозад.

Зарипзода Бањром

Саидљаъфар,

курсанти курси 2

факултети №2

Забон донї - љањон донї

